Qida zəhərlənməsi törədən aerob bakteriyalar,onların morfo-bioloji xüsusiyyətləri.



            Bacillus cereus.

            B.cereus (latınca, cera-mum) ətraf mühitdə,xüsusən torpaqda geniş yayılmışdır.Morfologiyasına görə B.anthracis ilə oxşardır,lakin  hərəkətli olması və qanlı aqarda hemoliz əmələ gətirməsilə ondan fərqləbir.30 C- də ət pepton aqarında yastı nahamar kənatlara malik,mumabənzər iri koloniyalar əmələ gətirir.Qanlı aqarda geniş,yaxşı nəzərə çarpan beta-hemoliz zonası əmələ gətirir.Koloniyalar bir-neçə gün müddətində bütün qidalı mühitin səthini örtür.Maye  qidalı mühitlərdə  ağ pambıqvari çöküntü,zərif ərp  və bulanıqlıq əmələ gətirməklə inkişaf edir.Yüksək proteolitik aktivliyə malikdir,jelatini 1-4 gün müfdətində parçalayır,lesitinaza və asetilmetilkarbinol əmələ gətirir,qlükoza və maltozanı turşuya qədər parçalayır.

          B.cereus-un sporadan inkişaf edən vegetativ forması enterotoksin əmələ gətirməklə iki tip qida zəhərlənməsi (qastroenterit) törədir.

            Emetik  (qusdurucu) forma tərkibində  çoxlu miqdarda germinasiya edən bakteriya sporaları olan qida məhsullarından,əsasən qızardılmış düyüdən istifadə etdikdə baş verir.Bu forma qısa- 1-5. saat davam edən inkubasiya dövründən sonra ürəkbulanma,qusma və qarında ağrılarla , bəzən  direya ilə başlayır,adətən 1 gündən sonra sağalma ilə nəticələnir.

           Diareyalı forma əsasən ət yeməklərinin qəbulu ilə əlaqədar olaraq nisbətən uzun - 1-24 saat davam edən inkubasiya dövründən sonra profuz ishal və qarında tutmaşəkilli ağrılarla başlayır.Bu forma bəzən klostridilərin törətdiyi  qida zqhərlənmələrinitəlqin edə bilər. Enterotoksin qida məhsulunda,eləcə də orqanizmdə əmələ gələ bilər.

         B.cereus mənşəli qida zəhərlənmələrinin diaqnostikasında nəcisdə bu bakteriyaların sayının təyin edilməsi diaqnostik əhəmiyyətə malik deyil,belə ki, normal halda bu bakteriya rast gəlinə bilər.Ancaq 1q nəcisdə 10 5 və daha artıq bakteriya hüceyrəsinin aşkar edilməsi diaqnostik əhəmiyyət kəsb edir.

     B.cereus həmçinin göz infeksiyaları -ağır keratit,endoftalmit, panoftalmitlər törədir.İnfeksiya gözə adətən travma nəticsində yad cisimlərlə daxil olur.B.cereus həmçinin, immunçatışmazlığı olan şəxslərdə lokal və sistemxarakterli cəstəliklər -endokarditlər,meningitlər,osteomielit və pnevmoniyalar törədə bilər.

